
(৫২)
মহিলা কীৰ্ত্তন।




মাধৱ বান্ধৱ,

 শঙ্কৰক চিনাই তুমি অভেদ ঈশ্বৰ

 হে মাধৱ বান্ধৱ। ৩

ৰাম ৰাম কলীয়া, কোন বনে চৰাইছিলা ধেনু,

ৰাম ৰাম কলীয়া, শ্যাম মুখে বজাইছিল৷ বেনু॥ 8

বৃন্দাবনে কডম্বৰ তলে, মোহন কলীয়া ৰৈ,

বাংশী বজালা গৈয়ে কলীয়া ৰৈ মুৰুলী বজালা গৈ॥ ৫

কানে নুশুনু, চকুৰে নেদেখো কত বাই সুললিত বেনু।

 গোসাই বাই সুললিত বেনু॥ ৬

গোবিন্দ গোবিন্দ ধেনু চাৰিবলে গল কলীয়া।

ধেনু চাৰি হৰি, আহে ৰা কৰি, যশোদা লৈ যায়

 কোলা ভৰি॥৭

গোবিন্দ গোবিন্দ কালী জললৈ গল গলীয়া

তলে কালীজল, ওপৰে কদম কেনেকৈ আহিলা হৰি।

লাহে কৰি নামি আহিবা পাৰিবা পাৱ পিছলি॥ ৮

ঠাইতে কলীয়া ধেনু ছাৰিবা, দূৰে হৈ নাযাবা

কংশে মাৰিব ৰোহিনী যশোদা কান্দি মৰিব॥৯

কালীৰ শিৰে নাচিছে কৃষ্ণে ত্ৰিভঙ্গ মোহন

 হৰি ৰূপ দেখাই॥ ১০

এই খিতে আছিলা ৰই ৰাম ৰাম এই খিতে আছিলা ৰই।

ক’তে এৰি গলা নন্দেৰ নন্দন গোপীৰ, প্ৰাণ ধন,

আমাক অনাথ কৈ, এই খিতে আছিলা ৰই। ১১

